
Annotatsiya. Qalamtasvir va rangtasvirda rassom bevosita kompozitsiya asoslariga 

murojaat qiladi, uning qonun-qoidalarini bilmay turib kompozitsiya, qalamtasvir, rangtasvir 

mohiyatini tushunib etmaydi 

Insoniyat tashqi dunyoni tasvirlashga intilishi juda qadim zamondan ma’lum. Ibtidoiy 

davrdayoq odamlar mamont suyaklarida, g‘orlarda toshlardagi chizgilarda maxoratga erishganlar. 

Ular xayotni zehn bilan kuzatsalarda kompozitsiya sezgisi juda bo‘sh rivojlangan. Ularning tasviriy 

san’at namunalari tasodifiy emas, balki ko‘p yillik mehnat tajriba natijasi ekanligiga guvoh 

bo‘lamiz. 

Qattiq jism inson qo‘lida pichoq shakliga kelguncha uzoq muddatli bosqichlarni, tarixiy 

voqealarni bosib o‘tgan. Inson qo‘li bilan hayot uchun zarur bo‘lgan mahsulot asbob – buyumlarni 

shakli, jihati avloddan – avlodga, otadan bolaga o‘tish natijasida o‘zgarib bordi. Hayotda inson qo‘li 

bilan murakkab mehnat jarayoni orqali yuqori malakaviy bosqichga erishildi va uning sehrgar kuchi 

Rafael asarlarida, Poganin musiqasida namoyon bo‘ldi. Odamlar o‘zlariga boshpana qurishni, uy 

jihozlarini yaratishni, shuningdek tasviriy san’at vositalarini birdaniga anglamadilar. Inson ming 

yillar davomida to‘plagan tajriba asosida tabiat dunyosini, qush va hayvonlarni chizgilarda tasvirlay 

boshlagan. Jonli kuzatish naijasida rasm chizishni o‘rgatish amalga oshirilgan. 

Tasviriy san’atda qalamtasvir, rangtasvir, kompozitsiya fanlari o‘qitiladi. «Kompozitsiya» 

tasviriy va amaliy san’atning hamma turlari, janrlarida mavjud bo‘lib, asarning asosiy negizini 

tashkil etadi.  

 Kompozitsiya so‘zi lotinchadan «kompositio» - ya’ni predmetlar bo‘laklarini solishtirib, 

ma’lum tartibda yaxlit joylashtirish, g‘oyaga muvofiq ijod qilish.bayon qilish, kompozitsiya tuzish 

demakdir. 

 Kompozitsiya o‘quv predmet sifatida, qalamtasvir, rangtasvirdan keyin paydo bo‘ldi va 

hozirda kompozitsiya kursi oliy ta’lim kasb-hunarlari o‘quv rejalariga kiritilgan. 

  Pedagogika universitetlarining   san’at fakultetlarida kompozitsiya fani talabalarni 

ijodiy qobiliyatlarini rivojlantirish bilan birga kompozitsiya qonun, qoidalarini, haqqoniy tasvirlash 

usullarini o‘rgatadi.  

 Tasviriy san’atda kompozitsiya qalamtasvir, soya - yorug‘, rang, havo va chiziq 

perspektivasi kabi tasviriy vositalar bilan yaratiladi. Kompozitsiya kursi talabalarni mustaqil 

ijodiy va pedagogik faoliyatida obrazli fikr yurgazishida katta ahamiyatga egadir. Kompozitsiya 

fani suhbat, ma’ruza va amaliy mashg‘ulotlardan iborat. Kompozitsiyani asosiy qonun, qoidalari, 

usul va vositalari, talabalar tomonidan amaliy mashg‘ulot va suxbatlar jarayonida mukammal 

o‘rganiladi. Kompozitsiya - o‘quv predmeti haykaltaroshlik, me’morchilik, grafika, qalamtasvir, 

rangtasvir.san’at tarixi kabi mutaxassis fanlar bilan uzviy bog‘likdir. 

 Qalamtasvir va rangtasvirda rassom bevosita kompozitsiya asoslariga murojaat qiladi, uning 

qonun-qoidalarini bilmay turib kompozitsiya, qalamtasvir, rangtasvir mohiyatini tushunib etmaydi. 

Ushbu kompozitsiya o‘quv qo‘llanmaning maqsadi tasviriy san’atning rivojlanish tarixi, badiiy 

ijodning asosiy qonun qoidalari, vositalari va ularni pedagogika universitetlarining Badiiy-grafika 

fakultetlarida o‘qitish metodlari haqida tavsiyalar, tushunchalar beradi. Shuning uchun rassom - 

o‘qituvchilarni tayyorlashda kompozitsiya fanining eng murakkab va muhim fan sifatida o‘rganish 

tavsiya etiladi. 

 Tasviriy san’atda kompozitsiya qonun va qoidalari insoniyatnining ibtidoiy taraqqiyot 

davridan boshlab shakllana boshlagan. Ibtidoiy davr odamlari hayotni zehn bilan kuzatsalarda, 

kompozitsiya sezgisi juda bo‘sh rivojlangan. Bunday holatni odam gavdasi va hayvon podalarini 

tartibsiz, alohida tasvirida ko‘rishimiz mumkin. 

 Qadimgi sharq, san’atidagi kompozitsiya ibtidoiy davrdan alohida farq qiladi. qadimgi 

sharqda kompozitsiya mavzusi tekislikda qat’iy ma’lum tartibda tasvirlanib, quldorlik jamiyatning 

(marosimlari) qonunlariga buysundirilgan. 

 Qadimgi misr san’atida kompozitsiyani dastlabki yangi usullari paydo bo‘la boshlagan. Bu 

esa jamiyatda ijtimoiy hayotni ongli rivojlanishi natijasidir. Tasvirga chizgi, o‘lcham, rang va tus 

munosabatlari yuqori darajaga ko‘tarildi. 

 Qadimgi dunyo rassomlari tabiat yaratgan o‘simlik, barg va gullarni tuzilishida, yil faslini 

ketma-ket kelishida simmetriya va ritm tushunchalarini anglab, o‘z ijodiy asarlarida, 

kompozitsiyada qo‘llay boshladilar. Shuning uchun qadimgi greklar relef, fronton 

kompozitsiyalarida ritm va simmetriyadan unumli foydalanganlar. 

Kompozitsiyaning asosiy qonun – qoidalari. Har qanday ijodkor o‘tmishdagi rangtasvir 

sana’ti ustalari merosini va tajribalarini o‘rganish bilan birga, tomoshabinga chuqur ta’sir etuvchi 

tasvir, kompozitsiya qonun uslubiyatini ham o‘rganadi. Amaliyotda kompozitsiyaning zarur 

unsurlari mavjud. Yaxlitlik qonuni, o‘xshatish, kontrast qonun vositalari mazmuni va g‘oyaga 

bo‘ysinish kompozitsiyaning asosiy qonunlari hisoblanadi. Bu qonunning belgilari E.Kibrikning 

kitobida to‘la va chuqur analiz qilib berilgan. Kompozitsiyada yaxlitlik belgisi qonuniga rioya 

qilinganligi sababli, san’at asari bo‘linmas bir butun bo‘lib ko‘rinadi. Kompozitsiya yaxlitligida 

kompozitsiya elementlari shakl, hajm, «dog‘», oraliq harakter nusxa, imo - ishora bilan ifodalanadi. 

 Kompozitsiyadagi omma - haloyiq tasviri dioganal joylashgan bo‘lib, kartinani to‘rt 

burchagini bog‘lab turadi. Kartinada nihoyatda ko‘p sonli haloyiq jamoa tasvirlangan bo‘lib, har bir 

kishi harakteri, salbiy, ijobiy obrazlar orqali va sinfiy qarama - qarshiliklar, xullas rus jamiyati o‘z 

ifodasini topgan.  

 Kompozitsiya haqiqat qonuni - asosan uchta belgi bilan ifodalanadi. Birinchi belgi bu badiiy 

asarda sodir bo‘layotgan voqeaning o‘ziga xosligi. A.Savrasovning «Qora qarg‘alar uchib keldilar», 

I, Levitaning «Oltin kuz»,  A.Kuindjining «Qayinzorda», A.Rilovning «Havo rang kenglikda» 

manzaralarida mazmun, nafosat, bilan birga rus tabiatini o‘ziga xos obrazi tasvirlangan. Tipizatsiya 

qonunining ikkinchi belgisi - bu sodir bo‘layotgan voqea mavzuini, harakat holatini vaqtini 

tasvirlaydi.  

Ayniqsa ko‘p figurali kompozitsiya mavzudagi personajlarni har xil holatda aks ettirlgan 

I.Repinning «Kutilmagan edi» asarida tamoshabin faqat personajlarni tasvirlangan holatini emas, 

balki ular hibsdan qaytgan erini tasodif ko‘rishdan oldin nima ish bilan band, qanday holatda - 

ekanligini tasavvur qiladilar. 

